Fil-Qorti tal-Magistrati (Malta)

Bhala Qorti ta' Gudikatura Kriminali

Magistrat Dottor Aaron M. Bugeja M.A. Law, LL.D. (melit)

I1-Pulizija
(Spettur Melvyn CAMILLERI)
\£]

Matteo ACCARDI

II-Qorti:

Wara li rat l-imputatazzjonijiet migjuba kontra Matteo ACCARDI ta'
detentur tal-karta tal-passaport Taljan numru AT 9559972 fejn gie
akkuzat talli nhar is-17 t'Ottubru 2015 ghall-habta tas-19:00

t'Birzebbugia :

1. Bil-hsieb li jisraq wera dan il-hsieb b’atti esterni u ta bidu ghall-
ezekuzzjoni tad-delitt liema delitt ma giex ezegwit minhabba xi
haga accidentali u indipendenti mill-volonta’ tieghu liema serq
setgha jkun ikkwalifikat bil-valur;

2. Bil-hsieb li b’xi mezzi kontra I-ligi jew billi ghamel uzu t'ismijiet

foloz jew kwalifiki foloz jew billi jinqeda b’qerq iehor jew inganna



jew billi juri haga ohra sabiex igieghel li titwemmen l-ezistenza
t'intraprizi foloz jew ta’ hila, setgha fuq haddiehor jew krediti
immaginarji, jew sabiex iganqal tama jew biza dwar grajja
kimerika, ghamel gliegh bi hsara ta’ haddiehor wera dan il-hsieb
b’atti esterni u ta” bidu ghall-ezekuzzjoni tad-delitt liema delitt ma
giex ezegwit minhabba xi haga accidentali u indipendenti mill-

volonta’ tieghu.

Rat 1i matul is-seduta tat-18 t'Ottubru 2015 I1-Uffi¢jal Prosekutur

ikkonferma l-imputazzjonijiet bil-gurament tieghu.

Rat li matul l-istess ezami tal-imputat ai termini tal-Artikolu 392(1) tal-
Kodi¢i Kriminali, l1-imputat, debitament assistit mill-konsulent legali
tieghu dottor John Refalo tenna li huwa hati tal-imputazzjonijiet migjuba

kontra tieghu.

I1-Qorti wissiet lill-imputat bl-aktar mod solenni rigward il-konsegwenzi
tal-ammissjoni tieghu fis-sens li jekk itenni l-ammissjoni tieghu huwa
kien ser jigi misjub hati u 1-Qorti tghaddi biex timponi l-piena spettanti
skont il-Ligi li tista tkun wahda ta’ prigunerija jew xi piena ohra
stabbilita bil-Ligi. Wara li taghtu ftit taz-zmien sabiex jiddeciedi jekk

hux sejjer jerga lura mill-ammissjoni registrata minnu, fil-presenza tal-



konsulent legali tieghu u prezenti l-interpretu nominat, u wara li
kkonferixxa maghhom, l-imputat wiegeb li huwa inkondizzjonatament

hati tal-imputazzjonijiet migjuba kontra tieghu;

II-Qorti fid-dawl ta” tali stqarrija ta’ htija inkondizzjonata imtennija

m’ghandhiex alternattiva ghajr hlief li ssib lill-imputat hati.

Semghet lill-Uffi¢jal Prosekutur jiddikjara illi —

1. Dan kien kaz fejn I-imputat kien jahdem f'Malta ikkommetta dawn
ir-reati meta sab credit cards u minflok ghaddihom lil sidhom mar
ipprova jixtri bihom mobile phone bhal dak li kellu minn hanut
Celeste t'Birzebbugia;

2. Huwa kien jahdem f'Malta u ma kellux ghaliex li jaghmel dan I-att
li kien aktar jixbah gennata taz-zghozija;

3. II-Prosekuzzjoni ma kienetx qeghda tinsisti fuq piena karcerarja
effettiva f'dan il-kaz; izda kienet qged tinsisti li jinghata messagg

car lill-imputat li huwa ma kellux igib ruhu b’dan il-mod f'Malta.

Semghet lid-Difiza tiddikjara li : -

1. L-imputat ikkopera bis-shih mal-Pulizija u ammetta fl-aktar stadju

bikri ta” dawn il-proceduri;



2. Li huwa kien qgieghed jaderixxi mas-sottomissjonijiet tal-
Prosekuzzjoni;

3. Li piena karcerarja f'dan il-kaz ma kienetx dik idoneja.

DECIDE :

li wara li rat l-Artikoli 41(1)(a), 261(c), 267, 279(a) u 308 tal-Kodici
Kriminali, fuq I-ammissjoni inkondizzjonata tieghu stess, geghda ssib lil
Matteo ACCARDI, hati tal-imputazzjonijiet migjuba kontra tieghu u
wara li rat ukoll li fi¢c-¢irkostanzi ta” dan il-kaz hija tal-fehma li jeZistu 1-
elementi rikjesti mill-Ligi taht 1-Artikoli 7(2) u 22(1) tal-Kapitolu 446 tal-
Ligijiet ta” Malta, tenut kont tax-xorta tar-reat u ¢-¢irkostanzi li sehhew
fih, il-Qorti tqis li mhux spedjenti li twahhal piena, izda li ghandhom
jigu applikati d-disposizzjonijiet tal-Artikolu 22 tal-Kapitolu 446 tal-
Ligijiet ta” Malta, u ghalhekk geghda taghmel ordni li biha tillibera lill-
hati bil-kundizzjoni li ma jaghmilx reat iehor matul il-perjodu ta” sentejn

mid-data tal-lum.

Ai termini tal-Artikolu 22(3) tal-Kapitolu 446 tal-Ligijiet ta” Malta il-
Qorti fissret lil Matteo ACCARDI bi kliem car u li jinftiehem 1-effetti tal-
ordni ghall-liberazzjoni kondizzjonata fis-sens li jekk jaghmel reat iehor
matul dan il-perjodu ta’ liberazzjoni kondizzjonata, il-hati jkun jista’

jinghata sentenza ghar-reat originali.



Finalment il-Qorti tordna li ai termini tal-Artikolu 392A(2) tal-Kapitolu 9
tal-Ligijiet ta” Malta l-atti kollha ta” dawn il-proc¢eduri u kopja ta” din is-

sentenza jintbaghtu lill-Avukat Generali fiz-zmien moghti mil-Ligi.

Moghtija illum it-tmintax (18) il-jum mix-xahar t'Ottubru 2015 fil-Bini

tal-Qrati tal-Gustizzja, Valletta.

Aaron M. Bugeja.



